
1. Generell informasjon (Forskrift om behandling av private forslag til detaljregulering etter 

PBL §1 pkt. a og b)

Kaupanger Energi, som er eit heileigd dotterselskap av Kaupanger Hovedgård, fremjar med dette 

forslag om detaljreguleringsplan av deler av Gbn. 105/1 i Rudsviki i Sogndal kommune med 

føremål LSN spreidd næring, jf. forskrift om behandling av private forslag til detaljregulering etter 

plan- og bygningsloven, §1.

Planinitiativet er utarbeidd av Stakeholder AS og Knaken på vegne av Kaupanger Energi, og er 

svart ut i tråd med forskrifta §1 2. ledd, bokstav a) -l). Vi syner til meir utfyllande informasjon i 

vedlegg.

1.1 Aktørar

Forslagsstillar: Kaupanger Energi AS
Kontaktperson: Nils Joachim Knagenhjelm
Plankonsulentar: Stakeholder AS v/Marius Knagenhjelm

Knaken v/Christoffer Knagenhjelm

1.2 Planens formål

Formålet med planen er å legge til rette for eit bakkemontert solkraftverk med installert effekt på 

om lag inntil 1,3 MWp knytt til det eksisterande småkraftverket Rud 1 (660 kW). Solkraftanlegget 

skal koplast til eksisterande transformator og overføringskabel frå elvekraftverket. Det vert òg 

vurdert moglegheit for framtidig installasjon av eit batterilager for å auke fleksibilitet og nytteverdi i 

kraftsystemet. Primærføremålet er å demonstrere nytteverdiar og hauste erfaringar frå kombinerte 

anlegg for vass - og solkraftproduksjon.

1.3 Bakgrunn

For å oppnå Noregs lovfesta nullutsleppsmål etter Klimalova er eit meir robust kraftsystem 

naudsynt: Vi må kunne produsere og distribuere meir kraft enn tidlegare. Eit auka kraftbehov set 

òg press på naturen. 

I arbeidet med planinitiativet er det lagt til grunn eit prinsipp om å redusere negative 

konsekvensar for klima og natur gjennom eit «unngå –flytte–forbetre»-perspektiv, slik dette er 

omtalt av Miljødirektoratet. Det inneber at ein i første omgang skal søkje å unngå inngrep og 

utslepp. Der dette ikkje er mogleg, skal løysingar vurderast flytta eller tilpassa slik at påverknaden 

vert minst mogleg. Vidare skal det leggjast vekt på å forbetre metodar, løysingar og gjennomføring 

for å redusere belastninga på klima, natur og landskap. Ved eventuell vidare kraftutbygging eller 

tilrettelegging for energitiltak er det difor viktig å sikre ei arealbruk som tek omsyn til naturverdiar 

og samla belastning i området. 

Auka investeringar i tiltak som kan bidra til eit nullutsleppssamfunn føreset kunnskap om kva som 

fungerer. Det er i dette perspektivet forslaget inngår: Kaupanger Energi AS ønskjer å demonstrere 

at ein kan byggje ut eit anlegg som gir auka kraftproduksjon utan negativ naturpåverknad 

samstundes som vi legg til rette for læring. 

Naturmangfald er høgst i målbiletet (jf. figur 1.1) for vår strategi for prosjektet. Difor er òg det 

omsøkte området mindre enn det teknisk -økonomiske potensialet. Kaupanger Energi AS har 

identifisert eit konsept for auka kraftproduksjon som legg mindre band på, og inngrep enn 

alternative lokasjonar. Valet av område for utbygginga er òg gjort med omsyn til naturtypar. For det 

tredje vil vi iverksette revegeteringstiltak i den delen av området der vi må ta ut vegetasjon og 

skogvirke. Eigne erfaringar får tidlegare revegeringsprosjekt og etablert samarbeid med 

forskingsmiljøet på Høgskulen vil takast med i dette arbeidet.

Etableringa vil og bidra til å halde eit område som har blitt brukt i skog - og landbrukssamanheng i 

lang tid, men der spora har vært i ferd med å bli viska ut. Vi ser difor føre oss ei betring når det 

gjeld tilgangen for friluftsaktivitetar, sett planinitiativet og øvrige aktivitetar i Rudsviki i heilskap. Vi 

har i lengre tid arbeidd med å reetablere kulturlandskapet på den gamle husmannsplassen i 

Rudsviki . Vi har i den samanheng restaurert ein eldre steinkai, og som er open for ålmenta. Frå 

kaien og langs fjorden går det ein eldre tømmerveg, som heng saman med tømmervegen rundt 

der vi har tenkt å legge solkraftanlegget. Vi har i utgangspunktet ikkje tenkt å gjerde inn sjølve 

anlegget, men la det vere muleg å gå rundt og gjennom det. Det vil difor vere anledning til å gå 

langs fjorden og oppleve korleis ein har kombinert gardsdrift i Rudsviki i generasjonar. Gjennom å 

restaurere den gamle husmannsplassen vil det og vere muleg å gå frå Rudsviki til den populære 

badeplassen Holm. For Kaupanger Hovedgård reint driftsmessig vil slik skjøtsel gjennom bruk 

vere gunstig. Fleire aktivitetar i same område; landbruk, friluftsliv, kraftproduksjon og skogdrift, er 

langt meir praktisk og samfunnsøkonomisk gunstig.

Naturmangfald: bruke «grå» areal

Naturmangfald: bruke areal utan 
naturtypar med høg verdi

Revegetering og tiltak for auka 
karbonbinding

Økonomi: kraftproduksjon og 
inntektspotensiale

Samfunnsverdi: relevans for FoU og 
utdanning (HVL; ViteMeir m.m)

Samfunnsverdi: konseptet må kunne 
brukast av andre

Figur 1 -1: Skjematis k oversikt over prosjektets «målhierarki»



Planlagde tiltak inkluderer forsking på revegeteringstiltak og effektar, samt konsekvensar for 

karbonbinding og insektpopulasjonar i området.

Konseptstudie og forprosjekt gjennomført i regi av Kaupanger Energi og støtta økonomisk av 

Enova SF, har vist at det er teknisk og miljømessig mogleg å etablere solkraftanlegg i bratt terreng 

med lause massar. Vidare at sol - og vasskraftproduksjon vil være komplementær. Prosjektet er 

innovativt på mange måtar, ikkje minst vil det vere det første av sitt slag som kombinerer vass - og 

solkraft i eitt system. Vi har òg gjort analyser som syner at anlegg som dette har potensial til å 

bidra monaleg til norsk kraftproduksjon; berre i Vestland er det om lag 200 vasskraftanlegg med 

eigenskapar som liknar på det i Rudsviki .

Etter regelendring 1. juli 2023 er solkraftverk under 10 MW handsama av kommunen etter plan -

og bygningsloven. Sogndal kommune har bedt om at det vert utarbeidd detaljreguleringsplan for 

solcelleanlegget i Rudsviki , jf. møte 30.4.2025.

1.4 Plassering og forslag til plangrense

Planområdet ligg i Rudsviki (delområdet Utbresten) i Sogndal kommune, Vestland fylke. 

Planområdet ligg innafor same gards - og bruksnummer, 105/1. Området ligg ca. 3 km frå 

Kaupanger i luftlinje, på nordsida av Sognefjorden. Terrenget er brattlendt, men har område med 

eldre grusuttak og eit eksisterande vegnett. Storleiken på planområdet er på 29 daa. 

Solkraftverket er planlagd etablert i tre delområde: langs røyrgata, rundt kraftstasjonen og i lia aust 

for det tidlegare grus- og sandtaket.

Planområdet er auka for å kunne gje moglegheit for å gjennomføre eventuelle sikringstiltak over 

det planlagde kraftverket. Det gir òg fleksibilitet med tanke på eksakt plassering av 

installasjonane, dersom kommunale og regionale planmyndigheiter har synspunkt på vårt 

basisalternativ. I gjeldande kommuneplan er området regulert til LNR -F. I samband med 

revideringa av arealplanen, er deler av planområdet teikna inn på kommunekartet som LSN 

(Landbruk, Spredt næring/bustad).

Figur 1 -3: Oversikt over plangrense og vegnett. Planområdet og omkringliggande areal ligg innafor 
same gards og bruksnummer, 105/1, 1: 5 000

06.07.2026 Planinitiativ: Rudsviki hybrid solkraftverk     7

Figur 1 -2: Oversikt over plangrense og vegnett. Planområdet og omkringliggande areal ligg innafor 
same gards - og bruksnummer, 105/1, 1: 5 000



2. Dagens situasjon ( §1 pkt. b)

Planområdet ligg innafor det som lokalt vert kalla Utbresten, som igjen utgjer ein del av det større 
området. Rudsviki ligg i ein avlang vik på nordsida av Sognefjorden. Området er relativt isolert. 
Næraste tettstad, Kaupanger, ligg om lag 3 km unna i luftlinje. Terrenget er sterkt hellande, med 
mindre terrasser og bekkefar. Området har historisk vore utnytta til skogbruk og som utmarksbeite 
til husmannsplassen i Rudsviki .

• Terreng: Bratte lisider med parti av lause masser og skog.

• Vegetasjon: Furuskog med undervegetasjon dominert av furumose, blåbær, tyttebær og 
bringebær.

• Planområdet er prega av eksisterande inngrep: Vegnett, grustak, kraftstasjon, røyrgate og 
vassinntak for elvekraftverket. Furuskog innafor planområdet er hogstmoden produksjonsskog. 

• Kulturminne: Ingen kjente automatisk freda kulturminne. Forprosjektet har registrert yngre tids 
tømmerslep innafor planområdet. Vest for planområdet ligg den tidlegare husmannsplassen 
(Rudsviki ), i dag utan synlege bygningar.

• Friluftsliv: Planområdet vert ikkje nytta for friluftsaktivitetar som turgåing, sykling m.m. 

Kaupanger Hovedgård har restaurert ein gammal steinkai ved den gamle husmannsplassen 

vest for planområdet for å m.a. legge til rette for småbåtbrukarar.

• Naturmangfald: Området inngår i landskapstypen « nedskåret fjordlandskap» og ligg under 

marin grense. I forprosjektet er det utarbeidd plan for skjøtsel og revegetering med blomsterrike 

arter for å styrke naturmangfald og pollinatorar.

Figur 1 -4. Plassering av prosjektområdet.



Figur 2 -1: Planområdet sett frå nord

Figur 2 -2: Nærbilete, grustaket i sentrum av planområdet

3. Planlagt tiltak ( §1 pkt. c – f)

3.1 Solkraftverk

• Omfang: ca. 0,8 – 1,3 MWp, estimert årsproduksjon ca. 0,7 –1,1 GWh.

• Montasjesystem: Trefots bakkesystem ( TreeSystem ) med justerbare bein, installert i skrått 

terreng, jf. figur 3 -2 og 3 -3.

• Moduloppsett: to panel i høgda (portrett) og seks panel i lengda per bord, montert med ca. 

30°helling mot søraust.

• Arealbruk: ca. 40 –50 % arealdekningsgrad innanfor plangrensa. Dvs. at solcellepanel og –

stativ dekker ca. 40 -50 % av arealet.

• Kablar og vekselrettarar vert montert på stativa; eksisterande trafo for vasskraftverket Rud -1 

vert brukt.

• Eventuelt energilager (batteri i storleiken 300 kWh –2 MWh) kan etablerast nær eksisterande 

trafo.

3.2 Tilpassing til landskap og omgjevnadar

• Hovuddelen av anlegget er planlagd etablert i areal som allereie er påverka av bygginga av 

kraftverket Rud -1, såkalla «grå areal».

• Anlegget følgjer eksisterande terreng og vil i liten grad være synleg frå fjorden. Tiltaket ligg i eit 

storskala fjordlandskap og vil difor i liten grad endre landskapsinntrykket.

• Det vert ikkje etablert gjerde, slik at området kan nyttast som beiteareal (med unntak av 

høgspentanlegg).

• Inngrepet er reversibelt og medfører ingen varige arealendringar.

• Skogen er hogstmoden, og er prega av middels bonitet. 

• Naturkartlegging vart gjennomført i 2021 i regi av Miljødirektoratet. Det er ikkje kartlagt 

verdsette eller utvalde naturtypar i området.

• Som del av forprosjektet (vedlegg 10.5), har vi utarbeidd ei strategi for karbonbinding, 

revegetering, landbruk og binding av lausmassar, sjå kap. 3.3.3. 

• Den delen av anlegget som ligg i «skråninga» / den austlege delen der det i dag er furuskog vil 

utviklast som eit forsøksfelt der vi vil studere effekt på naturmiljøet i det avgrensa området.

Figur 3 -2: Skjematisk oversikt over Tree -systems sitt 
monteringssystem.

Figur 3 -1: Førebels teknisk layout.

Figur 3 -3: Testboring for Tree -system anker.

4. Plankrav

4.1 Naturmangfald
Tiltakshavar tek kommunen sine merknader om naturmangfald til etterretning. Det vil bli 
gjennomført supplerande naturfaglege registreringar av relevante artsførekomstar innanfor 
influensområdet, inkludert vurdering av registrerte raudlista sopparter og naturtypen 
lågurttfuruskog. Kartlegginga vil avklare eventuell økologisk funksjon, utbreiing og sårbarheit for 
planlagde tiltak.

Vidare planarbeid vil ha særleg fokus på å minimere inngrep i areal med høgare naturverdiar 
gjennom tilpassing av layout, bruk av eksisterande inngrepsområde («grå areal»), avgrensa 
terrenginngrep og eventuell buffersone rundt sårbare førekomstar.

Det vil òg bli vurdert avbøtande tiltak knytt til skjøtsel, revegetering og bevaring av viktige 
økologiske strukturar. Vurdering av artsmangfald vil bli oppdaterte på grunnlag av ny kartlegging 
og innarbeidd i planforslaget.

4.2. Friluftsliv

Planområdet har i dag ingen eller låg bruk til friluftsliv og ingen registrerte stiar eller tilrettelagde 
friluftsanlegg. Tiltakshavar tek likevel kommunen sitt innspel til etterretning og vil dokumentere i 
planforslaget at tiltaket ikkje vil avgrense allmenn ferdsel eller framtidig mogleg bruk av området til 
enkelt friluftsliv.

Det vert ikkje planlagt inngjerding av anlegget utover eventuelle tekniske tryggleikssoner rundt 
elektriske installasjonar, og eksisterande tilkomstmoglegheiter i området vil i hovudsak bli 
vidareførte.

4.3. Strandsone

Tiltakshavar er kjend med at delar av planområdet ligg innanfor 100 -metersbeltet langs sjø. Vidare 
planarbeid vil omtale tiltaket opp mot omsyna bak strandsonevernet og vilkåra i plan - og 
bygningslova §19-2.

Det vert lagt vekt på at området allereie er påverka av eksisterande tekniske inngrep, inkludert 
veg, kraftanlegg og tidlegare masseuttak. Solkraftanlegget vil vere lågt og terrengtilpassa, utan nye 
bygg for varig opphald eller privatiserande tiltak, og allmenn tilgang til strandsona vil ikkje bli 
redusert.

Verknader for landskap, naturmiljø og allmenne interesser vil bli nærare vurderte som del av 
planarbeidet.

4.4. Nærleik til vassdrag

Tiltakshavar tek kommunen sine merknader om nærleik til vassdrag til etterretning. Vidare 
planlegging vil sikre at kantvegetasjon og naturlege terrengformer langs vassdrag vert ivaretekne.

Det vil bli lagt opp til avstand og løysingar som reduserer risiko for avrenning, erosjon og skade på 
vassdraget både i anleggs - og driftsfase. Eksisterande vassdrag og bekkeløp skal oppretthaldast 
utan fysiske inngrep eller endringar i naturleg løp.

4.5. Risiko og sårbarheit

Det vil bli utarbeidd ROS -analyse i samsvar med plan - og bygningslova §4-3 og DSB sin rettleiar 
for samfunnstryggleik i arealplanlegging.

Solcelleanlegg har låg brannrisiko så lenge standardar for anskaffing av utstyr, montasje og 

ettersyn er fulgt (jf. NEK IEC 62446 -1:2016 ).

Det vert lagt opp til bruk av komponent med høgste brannklasse . Avstand mellom panelradene vil 

vere gjere det mindre sannsynleg at ein brannhending vil spre seg.

Utover kraftstasjon og trafo er det ingen andre bygg eller kritisk infrastruktur i nærleiken av 

planområdet. Det planlagde tiltaket vil og vere omkransa av skogsbilvegar og elva Instrudsbekken .

ROS -arbeidet vil særleg vurdere:

• Brannrisiko knytt til solcelleanlegg og omkringliggande skog
• Geoteknisk stabilitet og erosjon
• Overvasshandtering 
• Tilkomst og beredskap
• Naturfare og klimaeksponering 

Det vil bli etablert dialog med Sogn brann og redning som del av planarbeidet. Relevante 
risikoreduserande tiltak, omsynssoner og eventuelle reguleringsføresegner vil bli innarbeidde i 
planforslaget.

Tidlegare ROS -arbeid frå tilsvarande prosjekt vil bli nytta som referansegrunnlag, men analysen vil 
bli tilpassa lokale forhold og prosjektspesifikk risiko. ROS -analyse utarbeidd av Østfold Energi i 
samband med konsesjonssøknad for Forsetlundgropa solkraftverk tener som eitt døme på ei slik 
analyse. 

4.6. Avbøtandetiltak

Tiltakshavar er samd i at avbøtande tiltak bør konkretiserast som del av planforslaget. Det vil bli 
arbeidd vidare med tiltak knytt til revegetering, erosjonssikring, naturtilpassing og 
landskapsmessig tilpassing.

Det vil særleg bli vurdert:

• Bruk av stadeigen vegetasjon og pollinatorvennlege artar
• Revegetering av mellombelse inngrep
• Skjøtselstiltak for å styrke biologisk mangfald
• Bevaring av eksisterande terreng og vegetasjon der mogleg
• Tiltak for å redusere visuell eksponering frå fjorden

Tiltaka vil bli konkretiserte i planomtale og føresegner der det er relevant.

Figur 4 -1 Oversikt over artsregistrering i og rundt Rudsviki



4.7. Lysrefleksjon

Vi stadfestar at solcellepanel vil ha ei utforming og med material som i størst mogleg grad 

begrensar lysrefleksjon. Solcellepanel er i dag vanlegvis dekt med anti-refleksjonsmateriale, jf. 

vedlegg 10.7. Vi syner og til vedlagde dialog med Avinor og vilkår stilt i brev. Vi vil i det vidare 

arbeidet vere i dialog med Avinor om krav knytt til lysrefleksjon og andre spørsmål av betydning for 

luftfarten. 

4.8 Plandokument og utgreiingar

Kaupanger Energi AS har fått utarbeidd og dokumentert skredfare og områdestabilitet av 

Sunnfjord Geocenter. Desse rapportane er vedlagde planinitiativet. Øvrige rapportar og 

dokumentasjon vil bli utarbeidd i samband med sjølve planomtalen, herunder ROS -rapport og 

naturmangfaldsrapport.

5. Verknad utanfor planområdet (§ 1 pkt. b)

• Ingen nye overføringslinjer eller trafoar vert etablert.

• Produksjon frå sol og vatn komplementerar kvarandre og vil ikkje gi overbelastning av nettet.

• Tiltaket vil ha liten eller avgrensa visuell eller støymessig påverknad på omgjevnadane. Med 

tanke på influensområdet utanfor plan - og tiltaksområdet vil anlegget vere synleg frå fjorden, 

men det vil elles ikkje vere synleg frå andre populære friluftsmål eller påverke andre interesser 

utanfor planområdet.

6. Overordna planar (§ 1 pkt. g)

6.1 Statlege retningslinjer: Tiltaket er i tråd med statlege planretningslinjer for klima og energi . Jf. 

m.a. kap. 3, andre ledd pkt. a. og c.:

«Statlige, regionale og kommunale organer skal i sin planlegging og enkeltvedtak etter 

plan- og bygningsloven eller annen lovgivning legge til rette for:

a. arealbruk og løsninger som reduserer klimagassutslippene, opprettholder arealenes 

evne til karbonopptak - og lagring og støtter omstilling til et lavutslippssamfunn

c. utbygging av fornybar energi»

og kap. 4.3, andre ledd pkt. g.:

«Følgende gjelder for hvordan klima - og energihensyn skal ivaretas i arealplanleggingen:

g. Kommunene bør legge til rette for mer fornybar energiproduksjon og avklare behovet for 

areal til vindkraft og solkraft.»

6.2 Regionale planer: Tiltaket er i tråd med Regional plan for fornybar energi 2023 –2035 for 

Vestland fylkeskommune , jf.: 

• «Vestland fylke har lagt til rette for auka produksjon av fornybar energi slik at 

vestlandssamfunnet har påliteleg og berekraftig energi til overkomeleg pris.» 

• «I Vestland fylkeskommune nyttar vi dei fornybare energikjeldene som er vurdert mest 

gunstige på eigne eigedommar .»

• «Vestland fylke har vore pådrivar for innføring av teknologiske løysingar som gjev høgast 

mogleg utnytting av dei fornybare energikjeldene.»

• «Vestland fylke har stimulert til utvikling av fornybar energi gjennom utdanning, forsking og 

innovasjon .» 

• «Vestland fylke har bidrege til at det vert realisert minst 20 TWh ny fornybar energi (inkludert 

energieffektivisering)»

• «I Vestland er det lagt til rette for solenergiproduksjon både på eksisterande, nye bygningar, 

infrastruktur og bakkemonterte solkraft »

• «Vi legg til rette for at solenergi skal inngå i samspelet med dei andre fornybare 

energikjeldene ». 

6.3 Kommunale planar:

Området er i gjeldande kommuneplan avsett til LNR -F. I forslag til framtidig kommuneplan er eit 

mindre område avsett til LSN. Det er ikkje reguleringsplan for området i dag. Planen og planlagde 

tiltak er i tråd med kommunen sin samfunnsplan og arealplanprogram, jf. vedlegg 10.3.

Figur 5 -1: Gjeldande kommuneplan med markering av forslag til plangrense for hybrid 
solkraftverk, 1: 20 000.

Figur 5 -2: Framlegg til ny kommuneplan for Sogndal med område avsett til spreitt 
næringsbusetnad, 1: 20 000.

7. Konsekvensutgreiing ( § 1 pkt. l)

Tiltaket er under 10 MW og utløyser ikkje krav om konsesjon etter energilova, men vert omfatta av 

plan- og bygningslova (PBL). Kommunen skal vurdere behov for KU etter vedlegg II i forskrift om 

konsekvensutgreiing. Vi syner til møte 30. april 2025, der kommunen si foreløpige vurdering er at 

forslaget om detaljregulering i ikkje ville krevje konsekvensutgreiing, jf. referat. 

Vi har vurdert av forslaget etter forskrift om konsekvensutgreiing (KU):

§6 bokstav b. viser til vedlegg I i forskrifta om KU. Planens tiltak er ikkje skildra i vedlegg I, og 

ikkje omfatta av krav om konsekvensutgreiing med planprogram.

Sidan det planlagde tiltaket er under 10MW, kjem det heller ikkje under krav spesifisert etter §7 

bokstav a. Planen skal ikkje vedtakast av eit departement, og difor er heller ikkje §7 bokstav b. 

relevant i denne samanheng.

§8 om «Planer og tiltak som skal konsekvensutredes hvis de kan få « vesentlige virkninger for 

miljø eller samfunn», vedlegg II pkt. 3. k) syner til « Solkraftanlegg som ikke er omfattet av vedlegg 

I nr. 30.», dvs. solkraftanlegg under 10MW. 

Planmyndigheit etter Plan - og bygningslova er ansvarleg myndigheit. Det avgjerande er altså om

plan og tiltak vil ha vesentlege verknader for miljø eller samfunn. «Vesentleg» er ikkje nærmare 

definert, det må difor brukast skjønn. Vi har i vår vurdering sett mot rettleiaren til §10.

Kva som medfører «vesentleg verknad» er vurdert etter kriteria i §10 andre og tredje ledd. Kva 

gjeld andre ledd er det pkt. a. størrelse, planområdet og utforming og b. bruken av naturressurser , 

særlig arealer, jord, mineralressurser, vann og biologiske ressurser som er relevante. Som vi har 

skildra tidlegare, og dokumentert i vedlegg 10.2, er ikkje verknadene vesentlege etter §8 andre 

ledd, pkt. a. og b. Storleiken på planområdet og tiltak er svært avgrensa, og dermed konsekvensar 

for arealbruken. Naturressursar vil ikkje bli negativt påverka. Økosystemverdiar i området er 

planlagd forbetra, jf. forprosjektet / vedlegg 10.5, kap. 3.3.3. Planen og tiltaket legg ikkje opp til at 

det er naturressursar i området som skal takast i bruk eller endrast irreversibelt. Produksjon og 

transport av solcellepanel og tilhøyrande utstyr (t.d. stativ, kablar, vekselrettarar) inneber alle eit 

betydeleg uttak av naturressursar. Men solcellepanel, stål (til stativ) og kablar har svært høgt 

resirkuleringsgrad. Anna naudsynt utstyr vil òg innehalde råvarer, material og komponentar som i 

stor grad let seg resirkulere.

Tiltaket vil ikkje generere avfall eller utslepp, jf. pkt. c. 

06.07.2026 Planinitiativ: Rudsviki hybrid solkraftverk     18

https://www.regjeringen.no/contentassets/167047e811414896b04ec2504dd63995/veileder_kuforskriften_vesentlige_virkninger.pdf

Vi ser heller ikkje at plan eller tiltak kjem i vesentleg konflikt med tredje ledd pkt. a. –h. Av desse 

punkta er det særleg a. –c. og h. som er relevante. Det er ikkje registrert utvalde naturtypar eller 

særleg verdifulle naturmiljø innanfor planområdet, men det er registrert enkelte raudlista sopparter 

(nær trua, NT) i eller i nærleiken av influensområdet. Dette vert følgt opp gjennom supplerande 

naturfaglege kartleggingar og vidare vurderingar i planarbeidet, jf. kapittel 4.1.Planlegginga vil 

leggje vekt på å unngå eller avgrense inngrep i område med registrerte naturverdiar gjennom 

tilpassing av layout, bruk av eksisterande inngrepsområde («grå areal») og vurdering av 

buffersoner eller andre avbøtande tiltak. Det er per i dag ikkje grunnlag for å konkludere med at 

dei registrerte artane vil bli vesentleg negativt påverka av tiltaket, men dette vil bli nærare 

dokumentert i det vidare planarbeidet.

Planlagde tiltak vil elles vere i tråd med statlege planretningslinjer for klima og energi, og anlegget 

er planlagt som eit reversibelt tiltak med avgrensa varige terrenginngrep. Naturfarerisiko er 

vurdert, jf. pkt. h og kapittel 4.5 over.

Konklusjon:

På bakgrunn av kjend kunnskapsgrunnlag og planlagt oppfølging av registrerte naturverdiar er det 

etter tiltakshavar si vurdering ikkje grunnlag for å krevje konsekvensutgreiing etter forskrift om 

konsekvensutgreiing.

8. Samarbeid og medverknad, inkl. « vesentlege interesser» ( § 1 pkt. j og k)
Planarbeidet er i startfasen. Informasjon som vert gjeve av Sogndal kommune i oppstartsmøtet, i 
referatet frå møtet, samt den vidare planprosessen vil saman med innkomne uttaler til varsel om 
oppstart danne eit viktig grunnlag for det vidare arbeidet.

Krav om medverknad i plansaker følgjer plan - og bygningslova, kapittel 5 om medverknad i 
planlegginga, jf.:

§ 5-1 Enhver som fremmer planforslag, skal legge til rette for medvirkning. Kommunen skal
påse at dette er oppfylt i planprosesser som utføres av andre offentlige organer eller private.

§ 5-2 Når loven her bestemmer at et planforslag skal sendes på høring, skal forslaget sendes til alle 
statlige, regionale og kommunale myndigheter og andre offentlige organer, private organisasjoner og 
institusjoner, som blir berørt av forslaget, til uttalelse innen en fastsatt frist.

Det er ingen naboar til planområdet, men vi vil gå breitt ut i innspelsarbeidet; jf. tabell under om 
«andre interessentar».

Offentlege Adresse

Avinor

NVE region vest

Statsforvaltaren i Vestland

Vestland Fylkeskommune 

Andre interessentar Adresse

Sygnir

Kaupanger Idrettslag

Sogn Terrengsykkel

Vite Meir

Høgskulen på Vestlandet

Sogn Næring

Tabell 5 -1: Oversikt over interessentar.



9. Tenkt framdrift (§ 1 pkt. j og pkt. k)
Det vil bli gjennomført oppstartsmøte, varsling og høyring etter plan - og bygningslova, jf. utkast til 
framdriftsplan under. 

Basert på tidlegare dialog om forventa prosess og omfang har vi skissert følgande framdriftsplan. 
Planen vil reviderast etter dialog med kommunen.

10. Vedlegg

10.1 Følgjenotat til møte med Sogndal kommune 30. april 2025

10.2 Notat KU: Forenkla oppstilling og vurdering etter NVE si rettleiar for konsesjonspliktige solkraftverk

10.3 Prosjektet sin relevans for samfunnsplanen og arealplanprogrammet

10.4 Rapport med faresonekart frå Sunnfjord GeoCenter

10.5. 2023-08-299A _01r Datarapport Sunnfjord GeoCenter

10.6. 24-6128 24-6128 Sluttrapport forprosjekt Rudsvikihybridanlegg (NB: rapporten må unntakas offentleg 
innsyn pga. bedriftssensitiv informasjon for våre partnarverksemder. Kaupanger Energi AS vil 
publisere ei revidert versjon etter kontroll og revisjon er ferdigstilt)

10.7. Notat frå Fornybar Norge om gjenskin: Solenergiklyngen / Fornybar Norge (2024): Er gjenskinn fra solcellepaneler et 
problem?

Milestolpe Antatt tid

Utarbeide og sende inn planinitiativ Desember 2025

Oppstartsmøte Januar 2026

Varsel om planoppstart (frist: minimum tre veker) Juli 2026

Utarbeiding av planforslag, inkl. dialog og revisjon med kommune 
og Statsforvaltar

August -desember 2026

Innsending av planforslag til kommunen Januar 2027

1. gangs behandling av planforslag Februar/mars 2027

Høyring og offentleg ettersyn planforslag (frist: seks veker) Mars-Mai 2027

Revisjon av planforslag Juni -Juli 2027

2. gangs behandling av planforslag – innsending September 2027

Vedtak av reguleringsplan 4. kvartal 2027

Byggesak: detaljprosjektering; innlevering og sakshandsaming av 
byggesak

1. kvartal 2028

Byggestart 2. kvartal 2028

Tabell 9 -1: Framdriftsplan.

https://www.fornybarnorge.no/contentassets/1a427458945e4e989145375922fb55f7/faktaark-gjenskinn.pdf
https://www.fornybarnorge.no/contentassets/1a427458945e4e989145375922fb55f7/faktaark-gjenskinn.pdf

